
ᓂᕆᔭᕐᓄᑦ ᐋᓐᓂᐊᕈᑕᐅᔪᓐᓇᒻᒪᕆᑦᑐᖅ 

ᖁᐱᕐᕈᐊᕐᔪᖕᒥᑦ ᓕᔅᑎᐅᕆᐆᓯᔅ 

ᓕᔅᑎᐅᕆᐆᓯᔅ ᑭᓲᖕᒪᑦ?  

ᓕᔅᑎᐅᕆᐆᓯᔅ ᐋᓐᓂᐊᓕᕈᑕᐅᔪᓐᓇᒻᒪᕆᒃᑐᖅ ᓂᕆᓗᓂ ᖁᐱᕐᕈᐊᕐᔪᖃᖅᑐᒥᑦ ᓕᔅᑎᐅᕆᐊ-ᖑᓂᕋᖅᑕᒥᑦ. ᓕᔅᑎᐅᕆᐊ 

ᓇᓂᔭᐅᔪᓐᓇᖅᑐᖅ ᐊᔾᔨᒌᙱᑦᑐᓂᑦ ᐆᓯᒪᙱᑦᑐᓂᑦ ᓂᕿᓂᑦ, ᓲᕐᓗ ᓂᕿᓪᓚᑦᑖᖅ ᐊᒻᒪ ᐱᕈᖅᑐᕕᓂᕐᓂᑦ. 

ᓇᓂᔭᐅᔪᓐᓇᕐᒥᔪᖅ ᐆᓇᖅᓯᑐᐃᓐᓇᕆᐊᓕᓐᓂ, ᓲᕐᓗ ᐅᓲᔭᐃᑦ ᐊᒻᒪ ᐃᑭᐊᕐᒥᓕᖕᓄᑦ ᓂᕿᙳᐊᑦ, ᐃᓚᖏᓪᓗ ᓰᓰᑦ. 

 

ᑭᓲᖕᒪᑕ ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖏᑦ? 

ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑏᑦ ᐱᒋᐊᕈᓐᓇᖅᑐᑎᑦ ᐅᓪᓗᐃᑦ ᒪᕐᕉᒃ 70ᓄᑦ ᓂᕆᔪᖃᓚᐅᖅᑎᓪᓗᒍ ᒪᑯᓂᖓᓗ 

ᐃᓚᖃᕐᓗᓂ:  

 ᐆᑎᕐᓇᕐᓂᖅ. 

 ᓄᑭᒃᑯᑦ ᐋᓐᓂᐊᕐᓂᖅ. 

 ᒥᕆᐊᙳᓂᖅ/ᒥᕆᐊᑲᑕᓪᓗᓂ. 

 ᐊᓇᓚᓪᓗᓂ ᐅᕝᕙᓘᓐᓃᑦ ᐊᓇᕈᓐᓇᐃᓕᓗᓂ. 

 ᓈᒃᑯᑦ ᐋᓐᓂᐊᕐᓂᖅ. 

 ᖁᖓᓯᒃᑯᑦ ᓱᑲᖓᓂᖅ. 

 ᐊᒃᓱᐊᓗᒃ ᓂᐊᖁᙱᓂᖅ. 

 

ᑭᓇ ᑕᐃᒪᐃᑦᑐᖅᑖᕈᓐᓇᕐᒪᑦ? 

ᐃᓐᓇᐃᑦ ᖃᓄᐃᙱᑦᑎᐊᖅᑐᑦ ᓱᕈᓰᓪᓗ ᐱᔮᖅᑯᑕᐅᙱᑦᑐᒥᑦ ᓂᕆᑐᐃᓐᓇᕆᐊᓖᑦ ᓕᔅᑎᐅᕆᔭᖃᖅᑐᒥᑦ ᐋᓐᓂᐊᓕᙱᓪᓗᑎ. 

ᑭᓯᐊᓂ, ᐃᓚᖏᑦ ᐃᓄᐃᑦ ᑖᔅᓱᒥᖓ ᐋᓐᓂᐊᖅᑖᕈᓐᓇᕐᒪᑕ ᓂᕆᓚᐅᖅᑎᓪᓗᒍ ᖁᐱᕐᕈᐊᕐᔪᕐᑳᕐᔪᒃᑐᒥᑦ ᑖᒃᑯᐊ ᐃᓚᒋᔭᐅᓗᑎ:  

 ᓯᖓᐃᔪᑦ/ᓇᔾᔨᔪᑦ. 

 ᓄᑕᕋᓛᑦ/ᐱᐊᕋᐃᑦ. 

 ᐃᓐᓇᑐᖃᐃᑦ. 

 ᐃᓐᓇᐃᑦ ᖃᓂᒪᕙᒌᖅᑐᑦ ᐅᕝᕙᓘᓐᓃᑦ ᐄᔭᒐᖃᑦᑕᖅᑐᑦ.  

 

ᖃᓄᖅ ᐃᓅᓕᓴᖅᑕᐅᓲᖑᒻᒪᑦ? 

ᐋᓐᓂᐊᖅᑐᓕᕆᔨᓯ ᖃᐅᔨᒋᐊᕐᕕᒋᓗᒍ ᐃᓅᓕᓴᖅᑕᐅᒋᐊᖃᕐᒪᖔᖅᐱᑦ. 

 

ᖃᓄᕐᓕ ᓄᖅᑲᖅᑎᒐᒃᓴᐅᖕᒪᑦ? 

 ᓂᕐᑮᑦ ᓂᐅᕕᕐᕕᖕᒥᑦ ᓂᐅᕕᖅᑕᐅᔪᑦ ᐆᑦᑎᔭᐅᑦᑎᐊᖃᑦᑕᕐᓗᑎᑦ, ᓲᕐᓗ ᐃᒻᒧᒃᓯᐅᒐᖅ, ᑰᑰᔅᓯᖅ ᐊᕿᒡᒋᐅᔭᐃᓪᓗ. 

 ᐆᑦᑎᓯᒪᙱᑦᑐᑦ ᐱᕈᖅᑐᕕᓃᑦ ᓰᕐᓇᖅᑐᐃᓪᓗ ᐃᕐᕈᑦᑎᐊᖃᑦᑕᕐᓗᒋᑦ ᓂᕆᓚᐅᙱᓐᓂᕐᓂ . 

 ᓂᕿᓪᓚᑦᑖᑦ ᐆᑦᑎᓯᒪᙱᑦᑐᑦ ᖃᓂᒋᔮᓂᑎᖃᑦᑕᖏᓪᓗᒋᑦ ᐱᕈᖅᑐᕕᓂᕐᓄᑦ ᐊᓯᖏᓐᓄᓪᓗ ᐆᑦᑎᓯᒪᔪᓄᑦ. 

 ᐃᒻᒧᓂ ᓂᕿᓂᓪᓗ ᐃᒻᒧᖃᖅᑐᑦ ᖁᐱᕐᕈᖏᑦ ᑐᖁᓴᖅᑕᐅᓯᒪᙱᑦᑐᓂ ᐱᑦᑕᐃᓕᒪᕙᓪᓗᑎ. 

 ᐊᒡᒐᑎᑦ, ᓴᕖᑦ/ᐅᓗᐃᑦ, ᓵᓗᕿᕈᔪᐃᓪᓗ ᐅᐊᓴᖃᑦᑕᕐᓗᒋᑦ ᐆᓯᒪᙱᑦᑐᓂ ᓂᕿᓕᕆᔭᕇᕈᕕᑦ. 

 

ᓇᔾᔨᔪᐃᓪᓗ ᑭᒃᑯᑐᐃᓐᓇᐃᓪᓗ ᐊᓯᖏᓐᓂ ᐋᓐᓂᐊᕈᑎᓖᑦ ᐃᒪᐃᓕᐅᓪᓗᐊᕐᒥᔪᑦ: 

 ᐊᕿᑦᑐᓂ ᓰᓯᑐᑦᑕᐃᓕᒪᓗᑎᑦ ᓲᕐᓗ ᐳᕋᐃ, ᑳᒪᒻᐴᕐᑦ, ᐊᒻᒪ ᕙᑕ ᓰᓯ. 

 ᐅᓲᔭᐃᑦ ᐊᒃᓱᐊᓗᒃ ᐆᓇᖅᓯᕐᓗᒋᑦ ᓂᕆᓚᐅᙱᓐᓂᕐᓂ.  

 ᐆᑦᑎᓯᒪᕙᒌᖅᑐᓂᑦ ᐃᑭᐊᕐᒥᓕᖕᓄᑦ ᓂᕿᙳᐊᓂᒃ ᓂᕆᑦᑕᐃᓕᒪᕙᓪᓗᑎᑦ ᐅᕝᕙᓘᓐᓃᑦ ᐊᕿᒡᒋᐅᔭᕐᒥᑦ ᐊᒻᒪᓗ 

ᐊᕿᒡᒋᕐᔪᐊᑦ ᓂᕿᖏᓐᓂᒃ. 

 ᓂᕿᓕᒫᑦ ᐆᑦᑎᓯᒪᕙᒌᖅᑐᑦ ᐅᕝᕙᓘᓐᓃᑦ ᓂᕆᑐᐃᓐᓇᕆᐊᓖᑦ ᓂᕆᕙᒡᓗᒋᑦ ᐅᓪᓗᖓᓂ ᐱᐅᔪᓐᓃᕐᓂᐊᕐᓂᖓ 

ᐃᓱᓕᓚᐅᙱᓐᓂᖓᓂ.  


